
Carté nabéqué'é San Judas

Rqué'é Judas carté ré' lu ra shméné Jests

INa Judas, nahia muzé shté Jesucristo nu nahia
béchi Jacobo. Quéquéa'a carté ré' lu ra nagudili
Dios Padre, lu ra naquéhapé mé purqué rac shtu'u
meé 1é'é€ té nu unidé na té con Jesucristo. 2 Rac
shtua'a tsagla'gué guné té recibir bendicion shté
Dadé, cusé ziqué galérga'a ldu'u mé nu galérac
shtu'u shté mé nu galérbedchildu'u nana rne'e me.

Mésé narlua'a bishi
(2 Pedro 2.1-17)

3Lé'é té narac shtua'a, béna ligabé hashté méré
niaquéa'a lu té tubi carté lla guc salvara'a purqué
rialdi Idu'u hia'a diza'qué, peré iurne' napé qué
guéquéa'a lu té nasesé por stubi cusé. Quéquéa'a
lu té con guédubinu ldua'a de qué rqui'ni guné
té defender diza'qué con guédubi fuersé shté té
purqué nand méné naruné cuntré diza'qué. Lé'é
diza'qué guc intriegu guia'a hia'a tubsé vésé paré
siempré; adé chu gunédi'i cambin. 4 Quégnia'a lu
té zni purqué bélda méneé ladi hia'a, adé nadi'i rall
shméné Dios aunqué guni'i rall gualdi ldu'u rall
shti'dzé mé. Rlua'a rall ziqué shméné Dios peré
quégsigué rall; naga'chi na rall falsé€. Dizdé tiempé
guahieté, ra méné ni na rall destinadé paré gac
condenadé rall. Adé napédi'i rall réspéti lu Dios.
Rni'i rall guné Dios perduné duldé shté rall ndiga
aunqué quéreldé rall ziqué mbecu. Rlua'a téchirall



San Judas 5 ii San Judas 9

lu Shlama'a Jesucristo, luniqué el qué narnibé'alé'é
hia'a.

5Nané té bien pé guc guahieté, peré rac shtua'a
guénia'a lu té tubi vésé mas paré guéagna ldu'u
té, de qué despuésé bémé Dios salvar ra is-
raelité guia'a méné shté Egipto, bédé'é mé fin ra
nadé gualdidi'i 1du'i shti'dzé mé. 6 Nu ra ian-
glé nabédzatsu nu bé'médi'i rai' cumplir mandadé
shté mé nu béséa'né rai' lugar naruné tucaré
guéquéreldé rai', bédé'é mé ordé gac rai' ziqué
prési nanali'bi con cadéné paré siempré. Nanu
rai' lu nacahi hashté iuré guné mé juzgué lé'é
rai'. Gac condenadé rai' dz€ shté juici, tubi dzé
seflaladé purqué guné Dios juzgué 1€'é mieti. 7 Nu
zac ra meéné shté Sodoma con Gomorra con ra
gué'dchialrededuré, guquéreldé rall ziqué mbecu.

Guanaldé rall téchi ra deseo mal nade runédi'i
tucaré, nguiu con nguiu, na'a conna'a. Ra méné ni

na rall tubi ejemplé paré gac bé'a mieti guné mé
cashtigu gré ra naquéhuné duldé. Iurne' ra méné
shté Sodoma nu Gomorra quéhuné rall sufrir lu
gui'i nandpédi'i fin.

8 Mizmé manéré ra méneé falsé entré 1€'é hia'a,
na rall ziqué méné narni'i shca'ldé cusé dzabé.
Runé dchi'ni rall cuerpé shténé rall con cusé
adé runédi'i tucaré. Rqué guia'a rall mandadé
shté Dios; rni'i guidzé rall guéc ianglé shté me.
9Quéhuné ra méné nira cusé mal aunqué napé rall
ejemplé shté Miguel, tubi ianglé namas rnibé'a lu
ra ianglé. Adé gurushtiadi'i Miguel guéc Satanas
iuré 1é'é tégulé Moisés béga'chi, sino guni'i Miguel
luSatanasdi'dzé ré'; “Guné meé cashtigulé'él”. Adé
bé'médi'i Miguel juzgué 1é'é médzabé sino biadi'dzé

Miguel con réspéti. 10 Peré ra nguiu mal iurne',
rushtid rall guéc ra cusé nanadé riasédi'i rall.
Rianaldé rall téchi ra cusé mal cumé ziqué ra ma
nadé rdé'édi'i cuendé.

11 Prubi ra nguiu ni purqué gac juzgué rall.
Napédi'i rall réspéti lu Dios, nilé lu sa' rall. Na rall
ziqué Cain. Paré gapé rall zihani dumi, runé rall
duldé ziqué duldé shté Balaam, tanté rzebi ldu'u
rall dumi. Bédzatsu rall ziqué bé'né Coré cuntré

Moisés. Por ni béniti rall lu Dios nu nacondenadé
rall igual ziqué Coré. 2 Ra méné ni na rall tubi

shtu paré 1é'é té iuré rdea té lu mellé té gapé té

lani con los de mas ra narac shtu'u 1é'é sahi', Iuré
raunu rall 1€'é té, napédi'i rall réspéti sino quéhuné

rall cumplir mal deseo nananu la'mi ldu'u rall.
Na rall ziqué shcahi nandpédi'i guiu sino rua'a
mbé 1é'in nezé ré' nezé ré'. Na rall ziqué hiagué
nashi nardé'édi'i nashi tiempé shté cuseché. Na
rall ziqué hiagué de verda gubidchi, ziqué hiagué
nabi'eshi. 13 Lo qué naquéhuné rall, na ziqué

béchini cuchiné nanua'a nisédu'u lu mbé dushé,
Runé rall cusé nana shtu. Na rall ziqué mbelégui'i

naguniti shnézi'. Tsa rall lu nacahi nandpédi'i fin.
Zni guné tucaré méné ni.

141.6'é Enoc el qué nagubani gadchi tanté gen-
eracion despuésé de Adan, guni'i' naguér gac con
ra nguiu mal. Guni'i Enoc: “Gund, ze'dé Dadé
con zihani ianglé santu 15 paré guné mé juzgué
gré méné, nu paré guédé'é mé senténci guéc ra
narzu'bé didguédi'i shti'dzé Dios nu gré ranabé'mé
duldé nu por gré ra chismé naguni'i rall cuntré
Dios”. 16 Ruadi'dzé rall cuntré cusé za'qué. Rd-
chi'bé rall demandé cuntré sa' rall. Rianaldé rall

téchi deseo mal nananu la'ni ldu'u rall. Runé
naru'bé rall lu sa' rall. Rni'i rall di'dzé chulé lu
sa' rall nadé mas paré guédé'é sa' rall centaveé ca'a

rall.

Cunseju paré shméné Dios
17Pperé 16'é té narac shtua'a, gulé béagnd ldu'u té
lo qué naguni'i ra poshté shté Jesucristo Shlama'a,
18 de qué guédchini méné falsé naguné burné.
Antsé guédchini mé stubi vuelté, tsanaldé ra méné
ni téchi ra deseo mal. Guébani rall sin réspéti
lu Dios. 19 Méné mal entré 18'é té, quéhuné rall

dividir 1€'é té nu rianaldé rall téchi cusé mal shté
gueé'dchiliu. Napedi'i rall Espiritu Santo nacuezénu

1€'é rall.

20 Lé'é té narac shtua'a, gulé bé'mé compaiii sa'
té, té tsaldildu'u rall shti'dzé Jesus. Gulé gac ziqué
tubi hiu'u nazubéga'a firmé lu cimienté. Gulé
tsagla'gué guadi'dzénu té Dios con pudéré shté
Espiritu Santo. 21 Gulé gupé mizmé 1€'€ té siempré
té paré gac bé'a té rac shtu'u Dios 1é'é té. Gulé
gubani paré 1é'é mé mientras cuezé té Jesucristo
Shlama'a. Gulé tsaldildu'u té de qué siempré rga'a
ldu'u mé 1é'é té nu guéne'e mé vidé sin fin paré 1é'é

é.

22 Entré grupé shté té nanu ra narialdidi'i 1du'i
shti'dzé mé. Gulé béga'a ldu'u té 1é'é rall nu
gulé bé'né comparii 1€'é rall té tsaldi ldu'u rall
shti'dzé mé. 23 Gulé béld ra méné nand ziqué tubi
cusé la'ni hiu'u narie'qui. Gulé béga'a ldu'ul sa'l,
peré mizmé tiempé gulé bédzébé juici shté Dios.
Gulé gapé cuidadé té adé gunédi'il ra cusé mal
naquéhuné rall.

Rialu carté ré' con tubi labansé

24 Turne' quéhuna alabar 1é'€ mé purqué napé
mé pudéré té ldaguédi'i té lu duldé. Napé mé
pudéré guédchininu mé 1€'€ té sin ni tubi duldé caté
quéreldé meé. Napé mé pudéré guéséquité ldu'u mé
1é'é té delanté lu mé. 25 Rac shtua'a guédé'na'a al-
abar luniqué Dios verdadéré por medio Jesucristo
Shlama'a, bé'né mé salvar 1é'é hia'a. Rac shtua'a
guné mieti alabar 18'i'. Rac shtua'a guné mieti
adorar 18'". Rac shtua'a guéni'i mieti lléru'bé na
pudéré shtéhi'; guézu'bé diagué gré méné shti'dzé
meé té guénibé'a mé gué'dchiliu igual ziqué rnibé'a
meé lu gube'e. Zni runé tucaré guné meé recibir
labansé dizdé antsé cueshté gué'dchiliu, nu zac
iurne', nu paré siempré guné meé recibir labansé
ni. Amén.

